
Ag spraoi le leabhair

Taitníonn sé le leanaí a bheith ag spraoi 
agus ag idirghníomhú le leabhair; 
bíodh leabhair agat a bhfuil sé éasca 
teacht orthu, greim a fháil orthu agus 
féachaint orthu, agus iad a chogaint, fiú. 
Bíonn leabhair atá déanta de chadás, 
de chartchláir láidir nó leabhair don 
fholcadán iontach do leanaí a láimhseáil 
leo féin.

Taitníonn leabhair le naíonáin agus teastaíonn siad uathu

Is speisialta an t-am a chaitheann tú ag léamh do do leanbh agus ag caint faoin méid atá tú a léamh. 
Oireann leabhair pictiúr do leanaí agus tá cuid mhaith acu ar fáil mar chlosleabhair ar féidir éisteach leo 
in éineacht le do leanbh. Rachaidh leabhair pictiúr agus closleabhair i do mháthairtheanga chun tairbhe 
do do leanbh. Cabhraíonn sé le do leanbh tosú ag labhairt, suim a chothú i leabhair agus sult a bhaint 

astu agus scéalta á léamh agat dó/di.

Leabhair a roghnú le haghaidh do linbh

Mothóidh do leanbh óg teolaí agus sábháilte má tá sibh neadaithe síos le chéile agus é/í ag éisteacht 
leat ag léamh. Roghnaigh leabhair a bhfuil dathanna geala iontu, mar shampla dearg agus buí agus a 
bhfuil dathanna ardchodarsnachta, mar shampla dubh agus bán. Is breá le leanaí breathnú ar leabhair a 
bhfuil fíorphictiúir d’aghaidheanna iontu, go háirithe aghaidheanna leanaí eile. Tá sé níos fusa ar leanaí 
óga (faoi 6 mhí) leabhair den chineál seo a fheiceáil agus tarraingeoidh siad a n-aird. 

Agus leanaí in ann suí suas agus leabhair a láimhseáil iad féin, taitníonn leabhair ‘ardaigh an flapa’ leo. 
Taitneoidh iontas na bpictiúr leo agus beidh siad in ann a phiocadh cad é an leabhar is fearr leo. Bí 
cinnte labhairt le do leanbh faoi na pictiúir agus déan cur síos ar a bhfuil ag tarlú mar tá leabhair áirithe 
nach bhfuil mórán focal iontu agus ina bhfuil an t-eolas ar fad sna pictiúir. Bí cinnte gur féidir le do 
leanbh páirt a ghlacadh trí do mhéar a dhíriú ar rudaí nó cabhair a thabhairt dó/di an leathanach a thiontú.

Téigh sa tóir ar leabhair a thugann an deis duit labhairt faoi bhur shaol teaghlaigh. Ná déan dearmad 
go n-áirítear leabhair a bhfuil ainmhithe agus carachtair shamhailteacha agus scéalta a dteaghlaigh. 
Déan guthanna éagsúla do na carachtair sa scéal. D’fhéadfaí go mbeidh oraibh é a léamh cúpla uair sula 
mbeidh do leanbh in ann an scéal a leanúint; is smaoineamh maith é an scéal céanna a léamh go rialta 
mar sin.

Ag léamh ag am luí

Cé go bhféadfaidh tú léamh le do leanbh ag am ar bith i rith an lae, is iontach an léitheoireacht ag am 

luí chun socrú síos. Beidh níos lú suime ag do leanbh an leabhar a láimhseáil agus is dócha go mbeidh 

fonn orthu éisteacht leat agus tú ag léamh an scéil go séimh. Roghnaigh scéalta suaimhneacha, socra le 

haghaidh am luí agus scéalta níos iontaí, idirghníomhaí le haghaidh léitheoireachta le linn an lae. Thar 

aon ní eile, bain sult as a bheith ag léamh le chéile!

Leabhair a d’fhéadfaí a léamh le naíonáin

Tá liosta de leabhair a d’fhéadfadh a bheith oiriúnach do leanaí curtha le chéile ag an Dr Mary Roche 

(comhairleoir oideachais agus údar ar ‘Developing Children’s Critical Thinking through Picturebooks’). Tá 

roinnt mhaith leabhair eile ar fáil chomh maith. Féach i rannóg na leanaí sa leabharlann áitiúil le teacht 

ar leabhair chosúla. Féach ar an leabharliosta do naíonáin - d’fhéadfadh sé go dtaitneoidís le leanaí atá 

níos sine freisin.

